
Annatosiya: Ushbu maqolada Coccinellidae oilasining sistematik o`rni, olimlar 

tomonidan agrotsenozlarda turli xil taksonomik guruhlarga mansub biologik turlarning 

tarkibi, son dinamikasi va о‘zaro munosabatlarini tadqiq qilish qishloq xо‘jaligida ekinlar 

zararkunandalariga qarshi biologik kurash chora-tadbirlari xaqida ma’lumotlar 

keltirilgan.  

Kalit so`zlar: Coleoptera, sistema, landshaft, ekologik-taksonomik, entomofag, 

regulyatsiya, agrotsenoz, spektr, resurs, sikl, kannibalizm, agroekotizim. 

Аннотация. В статье представлены сведения о систематическом месте 

семейства Coccinellidae, составе биологических видов, принадлежащих к разным 

таксономическим группам в агроценозах, изучении динамики их численности и 

взаимодействий, а также мерах биологической борьбы с вредителями 

сельскохозяйственных культур в сельском хозяйстве. 

Ключевые слова: Жесткокрылые, система, ландшафт, эколого-

таксономический, энтомофаг, регуляция, агроценоз, спектр, ресурс, цикл, 

каннибализм, агроэкосистема. 

Abstract. This article presents information about the systematic place of the 

Coccinellidae family, the composition of biological species belonging to different 

taxonomic groups in agrocenoses, the study of their number dynamics and interactions, 

and biological control measures against crop pests in agriculture. 

Key words: Coleoptera, system, landscape, ecological-taxonomic, entomophagus, 

regulation, agrocenosis, spectrum, resource, cycle, cannibalism, agroecosystem. 

 

KIRISH 

Koksinellidlar (Coccinellidae) oilasi qattiq qanotlilar yoki qо‘ng‘izlar (Coleoptera) 

turkumiga mansub bо‘lib, Coleoptera turkumi hasharotlar ichida eng katta guruh 

hisoblanadi. Ularni soni dunyo miqyosida 250.000 tani tashkil qiladi. Tashqi tuzilishi 

va katta-kichikligi jihatidan qо‘ng‘izlar xilma-xildir. 

Bu turkumning tugmacha qо‘ng‘izlar (Coccinellidae) oilasi vakillarining uzunligi 

esa 2-18 millimetrgacha bо‘ladi [1]. Buyuk sistematik olim Karl Linney о‘zining “Tabiiy 

sistema” (1758) asarida ilk bor koksinellidlar haqida, shu jumladan Coccinella 

turkumiga mansub 36 ta turlarni morfologik ta’rifini bergandan keyin bu mitti 

xonqizilariga qiziqish olimlar orasida kuchayib ketdi [2,20,21,22,23,24,25]. 

MATERIAL VA METODIKA. О‘rta Osiyoda 180 turi, О‘zbekistonda esa 2 ta kenja 

oilasi, 25 avlodga mansub 106 ta tur va kenja turlari aniqlangan [3]. N.J.Vandenberg 

[4] ma’lumotlariga kо‘ra, dunyo miqyosida koksinellidlarning (Coccinellidae) 6 ta 

kenja oilasi (Coccidulinae, Coccinellinae, Scymninae, Chilocorinae, Sticholotidinae, 

Epilachninae) mavjudligi qayd qilingan. [17,18,19] 

О‘rta Osiyo miqyosida (Tojikiston Respublikasi) koksinellidlarning tabiiy 

landshaftlar bо‘yicha tarqalish xususiyatlari F.R.Xakimov tomonidan о‘rganilgan [5]. 

Qozog‘iston hududida tarqalgan koksinellid turlarining biologiyasi va ekologiyasi esa 

G.I.Savoyskaya [6] tomonidan batafsil yoritib berilgan. Respublikamiz miqyosida 

koksenillidlarning ekologik-taksonomik tavsifi, oziq zanjiridagi о‘rni, qishlash 

xususiyatlari va Buxoro vohasida biotoplar bо‘yicha taqsimlanishi, shuningdek, qishloq 

xо‘jaligi zararkunandalariga qarshi biologik kurashda foydalanish istiqbollari bо‘yicha 

ilmiy tadqiqot ishlari O.I. Jabborova tomonidan amalga oshirilgan. [7]. Qishloq 

xо‘jaligida pestitsidlardan foydalanish kо‘pgina foydali entomofag turlar son miqdorini 

keskin kamayishiga olib keladi, bunda koksinellid turlarining ekologik 

moslashuvchanlik darajasi yuqoriligi, о‘ziga xos hayot sikli, tez kо‘payishi, 

agroekotizimlarda keng spektrdagi tabiiy komplekslarni hosil qilishi sababli biologik 

kurash maqsadlarida alohida e’tibor qaratiladi [8;9]. О‘z navbatida, qishloq xо‘jaligida 

zararkunanda turlar sonini regulyatsiya qilishda ekologik xavfsiz bо‘lgan biologik 

kurash usullaridan foydalanishni keng ommalashtirish, jumladan koksinellid 

turlaridan samarali foydalanish uchun agrotsenozlarda hasharotlar biologiyasi va 

ekologiyasi, trofik aloqadorlik xususiyatlarini ilmiy asosda tahlil qilish, foydali 

entofaglar turlari tarkibi va tabiiy resurslarini baholash talab qilinadi.[13,14,15,16] 

О‘zbekiston agrobiotsenozlarida yirtqich hasharot turlarini о‘rgangan  Anorbayev 

fikricha, entomofag hasharotlar uchun о‘simlik bitlaridan tashqari о‘simlik gul nektari 

qо‘shimcha ozuqa sifatida о‘rin tutadi. Nektar (uglevod) hasharotlarning rivojlanishi, 

tuxum qо‘yish mahsuldorligiga ijobiy ta’sir kо‘rsatadi [10]. 

Pokiston hududida amalga oshirilgan tadqiqotlarda Coccinella septempunctata L. 

turining rivojlanish va tuxum qо‘yish darajasiga Petri chashkasi sharoitida sun’iy 

ozuqa (shakar eritmasi, asal sharbati, shuningdek о‘simlik bitlari (Bravicoryne 

brassicae, Macrosiphon roseae, Rhopalosiphum maidis) bilan oziqlantirishning ta’siri 

tahlil qilingan [11]. Shuningdek, Coccinella septempunctata turini laboratoriya 

sharoitida (+25+31ºS, havoning nisbiy namligi 40-60%) kо‘paytirish usullari sinovdan 

о‘tkazilgan. Jumladan, g‘о‘za zararkunandasi hisoblangan о‘simlik bitlari (Aphis 

gossypii) tuxumi bilan oziqlantirilganda rivojlanish siklini tо‘liq yakunlashi, asalari 

mumi parvonasi (Galleria mellonella) tuxumlari bilan oziqlantirilganda esa, 3-

bosqichigacha rivojlanishi aniqlangan [11]. Tadqiqotlarda 1 dona Coccinella 

septempunctata turining lichinkalari laboratoriya sharoitida sutkasiga о‘rtacha 22,6 

о‘simlik bitlari (Aphis gossypii) tuxumi bilan oziqlanishi qayd qilingan. Shuningdek, 

laboratoriya sharoitida koksinellidlarning kannibalizm tipidagi oziqlanishi kuzatilgan. 

Bunda Coccinella septempunctata turi lichinkalari Coccinella undecimpunctata, Adonia 

variegata, Synharmonia conglobata, Propylaea qualuordecimpunctala  lichinkalari bilan 

oziqlanishi qayd qilingan. 

Xulosa. Koksinellid hasharotlarining agrotsenozlarida taqsimlanishi, 

agrobiotsenozlar va parallel ekilgan ekinlarda koksinellidlarning tarqalishini 

о‘rganilganligi, koksinellidlarni zararkunandalarga qarshi biologik samaradorligini 

aniqlanganligi, agrobiotsenozlarda koksinellidlarning samaradorligini oshirish va 

saqlab qolish chora-tadbirlari tizimini ishlab chiqilganligi bilan asoslanadi. 

